
শিক্ষা।






গুৰু দেন্ত উপদেশ চয়, শিষ্যে গুণ বুদ্ধি নলৱয়,

 যাতো শিষ্য মনে কৰিবে নোৱাৰে সাৰ।

গুৰু তভো পুনু শিক্ষা দেন্ত,  আপুনাৰো মত দেখাৱন্ত,

 মহন্তে প্ৰাকৃত শিক্ষা নাম থৱে তাৰ॥

গুৰু ভক্তি উপদেশ দেন্ত, শিষ্যে সদ্বুদ্ধি মনে লন্ত,

  তথাপিতো কোন বেলা মহামোহ পাৱে।

ভেদ কৰিবাক নপাৰয়,  জ্ঞান ভকতিক ঝপাই কয়,

  ইহাক মধ্যম শিক্ষা বুলি শাস্ত্ৰে কৱে।

জ্ঞান কৰ্ম্ম কষ্ট পৰিহৰি, হৰিত মনক নিষ্টা কৰি,

  গুৰু উপদেশে একান্ত সন্তক মানে।

সন্তৰ দাসকো সেৱা কৰে, তাসম্বাৰ মত মনে ধৰে,

 মহন্তে উত্তম শিক্ষা বুলি আক জানে॥







—





স্বভাৱ৷






শাস্ত্ৰাচাৰ্য্য উপদেশ সাৰ, শিষ্যকো শিখাৱে বাৰম্বাৰ,

  তত্ত্ব ৰূপে শিষ্যে ধৰিবাক নপাৰয়।

কোন গুণ কোন দোষ চয়, মনে বিচাৰিয়া নপাৱয়,

  প্ৰাকৃত স্বভাৱ ইহাক শাস্ত্ৰে কহয়॥

গুণ দোষ জানে যিটো জন,  কৃষ্ণৰ চৰণে দিয়া মন,

 হৰি ভক্তি ৰসে কেৱলে মাত্ৰ ৰময়।

যেন বায়ু আকাশক পাই,  ভাল মন্দ গন্ধ তেজি যাই,

 আনকো পবিত্ৰ স্বতসে জানা কৰয়॥

লৌকিক বৈদিক কৰ্ম্ম চয়,  ভকতিক পায়া তেজি ৰয়,

 কেৱল গুৰুক মাত্ৰ কৰে সতকাৰ।

ভাল শুদ্ধ বুদ্ধি তাৰ ভৈল,  গুৰু সেৱা কৰি যাতো ৰৈল,

 উত্তম স্বভাৱ আক জানা সাৰে সাৰ॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

